
Il-Pulizija 
(Sp.  Nadia Lanzon) 

 
v 
 

Kenneth Dimech ta’ 32 sena bin Anglu u 
Carmen nee Formosa imwieled Pieta’  

fit-3 ta’ Jannar, 1971 u joqghod 62,  
Capricorn, Triq il-Barjol, Mosta, 

detentur tal-karta tal-identita’ bin-numru 
41671 (M) 

 
Simon Saliba ta’ 27 sena bin Frances u  

Gina nee Briffa, mwieled Qormi fit-30 ta’ Lulju, 1976, 
u joqghod 20, Il-Palma, Triq is-Sajf, Qormi, 

detentur tal-karta tal-identita’ bin-numru 
451976 (M) 

 
 

Il-Qorti, 

Rat l-akkuza kontra l-hawn fuq imsemmija Kenneth 
Dimech u Simon Saliba li gew akkuzati talli fid-9 ta’ 
Marzu, 2003 gewwa Hal Far l/o Birzebbuga ghall-habta 
tat-8.30 a.m. u d-9.00 a.m. ta’ filghodu waqt li kienu fuq 
xogholhom jaghmlu xi xoghol fil-fabbrika Arrow Pharma 
Ltd. Limiti ta’ Hal Far, Birzebbuga minn gewwa l-istess 
fond ikkommettew serq ta’ diversi oggetti ghad-dannu tad-
dirigenti tal-fabbrika Arrow Pharma Ltd. ta’ Hal Far, liema 
serq hu kkwalifikat bl-ammont, bil-persuna u bil-post dan 
ai termini tal-Artikoli 261(c), (d) u (e), 267, 268 (a) u (c), 
269 (c) u 281 (b). 
 
 
Rat l-atti kollha tal-kawza. 
 
Rat il-kunsens ta’ l-Avukat Generali ghal proceduri 
sommarji. 
 
Rat li l-imputati ma kellhom ebda oggezzjoni ghal tali 
proceduri. 
 
Semghet ix-xhieda. 
 
Semghet it-trattazzjonijiet. 
 
Ikkonsidrat 
 
Illi gie ampjament ippruvat illi l-akkuzati t-tnejn kienu 
mpjegati ma’ Mark Schembri fil-perjodu ta’ l-akkuza.   
Daqstant iehor huwa pruvat illi dakinhar ta’ l-akkuza 9 ta’ 
Marzu, 2003 Dimech u Saliba t-tnejn kienu xoghol (over 
time) fil-fabbrika Arrow Pharma Ltd. Hal Far fejn Mark 
Schembri kien qieghed vinyl flooring tramite l-impjegati 
tieghu. 
 
Illi Anthony White, security officer dakinhar ta’  l-incident 
mertu ta’ l-akkuza xehed li hu ra lill-akkuzati fuq il-post 
igorru vinyl roll u xi bottijiet tal-kolla.   Illi White kien cert 
mill-identita’ ta’ l-akkuzat in kwantu diversi fatturi rizulanti, 
hu gia kien jafhom qabel fuq il-lant tax-xoghol u kien anke 

kellimhom precedentement, kien kellimhom qabel ma ra l-
garr tal-vinyl roll biex inehhu mill-precinti tal-fabrika l-
vanijiet li kienu jmorru bihom hemm. 
 
Illi ghalkemm din il-Qorti ma ghandha ebda dubju ta’ dak li 
ra u lil min gharaf White.   Terga’ u tghid huwa anke nnota 
go log book tal-kumpanija l-movimenti tal-vetturi fil-
pussess ta’ Dimech u Saliba. 
 
Illi gie pruvat ukoll illi l-vinyl misruqa kienet ghal amont ta’ 
Lm 262.74 (vide Dok PB). 
 
Illi minn dak kollu premess din il-Qorti hija konvinta mill-
htija ta’ Kenneth Dimech u Simon Saliba u dana wara li rat 
l-artikoli 261, 267, 268, 269 u 281 tal-Kapitlu 9.   Dwar il-
piena rat ukoll il-fedina penali tat-tnejn qeghda 
tikkundannah ghal piena karcerarja ta’ sena habs sospiza 
ghal sentejn wara li rat l-artikolu 28 A tal-Kapitlu 9. 
 
Il-Qorti spjegat lill-akkuzati l-import ta’ sentenza sospiza. 

